
Cad is Fiontar Sóisialta ann? 
 

 

Is Fiontar Sóisialta fiontar arb é is cuspóir dó tionchar 

sóisialta, sochaíoch nó timpeallachta a bhaint amach, 

seachas brabús a uasmhéadú dá úinéirí nó dá 

scairshealbhóirí. 

 

Saothraítear a chuid cuspóirí trí thrádáil ar bhonn 

leanúnach trí earraí agus/nó seirbhísí a sholáthar, agus trí 

bharrachais a athinfheistiú chun cuspóirí sóisialta a bhaint 

amach. 

 

Rialaítear é ar mhodh atá iomlán cuntasach agus 

trédhearcach agus bíonn sé neamhspleách ar an earnáil 

phoiblí. 

 

Má dhéantar é a dhíscaoileadh, ba chóir dó a shócmhainní 

a aistriú chuig eagraíocht eile a bhfuil misean comhchosúil 

aici. 

Réamhrá an Aire  
 

Tá áthas orm an chéad tuarascáil bhliantúil um dhul chun cinn a fhoilsiú i ndáil leis an 

mBeartas Náisiúnta maidir le Fiontraíocht Shóisialta in Éirinn, 2019- 2022 a chur i ngníomh, a 

bhaineann leis an tréimhse suas go dtí Nollaig 2020. Tá dul chun cinn mór déanta sa chéad 

bhliain den Bheartas ó thaobh é a chur i ngníomh agus tháinig méadú suntasach ar an 

bhfeasacht maidir le fiontraíocht shóisialta agus tá an fuinneamh ag neartú de réir a chéile. 

 

Seoladh an beartas i mí Iúil 2019 agus is cor cinniúnach a bhí ann don fhiontraíocht shóisialta 

in Éirinn. Ba é an chéad bheartas Rialtais é i stair an Stáit a díríodh ar an ionchas iontach 

geilleagrach, sóisialta agus timpeallachta a bhaineann leis an bhfiontraíocht shóisialta a 

fhorbairt agus a shaothrú. Ina theannta sin, ba é an chéad bheartas é a d’fhoilsigh an Roinn 

Forbartha Tuaithe agus Pobail, roinn a bhí comhdhéanta as an nua.  

 

Is beartas le haghaidh ré nua é an Beartas Náisiúnta maidir le Fiontraíocht Shóisialta, agus 

déantar comhlánú air trí Pobail Inbhuanaithe, Ionchuimsitheacha agus Cumhachtaithe: 

Straitéis cúig bliana chun Tacú leis an Earnáil Pobail agus Shaorálach in Éirinn, 2019-2024 agus 

an Straitéis Náisiúnta um Shaorálaíocht, (2021 – 2025). Déantar iarracht leis timpeallacht 

cumasúcháin a chruthú chun go bhfásfaidh an fhiontraíocht shóisialta, ó thaobh scála agus 

tionchair de araon. Léirítear sa tuarascáil seo an dul chun cinn suntasach atá bainte amach 

chun an Beartas a sheachadadh, faoi cheannas mo Roinne agus i gcomhpháirt le réimse 

leathan geallsealbhóirí.  

 

Tá roinnt nithe áirithe iomráiteacha bainte amach faoi gach ceann de na trí chuspóir 

ríthábhachtacha atá ag an mBeartas – Feasacht, Forbairt Acmhainní agus Comhleanúnachas 

Beartais. Forbraíodh Straitéis Feasachta nua chun béim a leagan ar an ról fíorthábhachtach 

atá ag fiontair shóisialta chun dul i ngleic le go leor de na dúshláin reatha amhail Covid-19 

agus oiriúnú don athrú aeráide agus chun béim a leagan ar a n-ionchas maidir le todhchaí níos 

inbhuanaithe agus níos ionchuimsithí a mhúnlú. Cruthaíodh an Straitéis Feasachta in éineacht 

le geallsealbhóirí agus leagtar amach inti straitéis éifeachtach is féidir a bhaint amach thar 

thréimhse dhá bhliain.  Tá an Straitéis ina comhlánú ar iarrachtaí fíorthábhachtacha eile 

maidir le feasacht a fheabhsú lena n-áirítear an Chomhdháil Náisiúnta maidir le Fiontraíocht 

Shóisialta a seachadadh go fíorúil in 2020, inar éascaíodh rannpháirteachas agus caidreamh 

suntasach, go náisiúnta agus go hidirnáisiúnta araon. 

 

Mar aon le gnóthaí eile, is bunriachtanas é an rochtain ar fhorbairt acmhainní agus ar thacaí 

eile. Tá infheistíocht shuntasach déanta ag mo Roinn ar bhealaí éagsúla chun an fhiontraíocht 

shóisialta a chur ag fás agus a neartú, lena n-áirítear €800k a leithdháileadh don Treoir Oiliúna 

agus Meantóireachta agus €2m don Scéim Miondeontas Caipitiúil, maoinithe ag Ciste na 

gCuntas Díomhaoin. Is maoiniú é sin i dteannta an Chiste Forbartha Fiontraíochta Sóisialta. 

Cuireadh tacaíocht shuntasach ar fáil freisin tríd an gClár um Sheirbhísí don Phobal, an Clár 

um Chuimsiú Sóisialta agus Gníomhachtú Pobail agus LEADER. Chinntíos freisin go gcuirfí na 

tacaíochtaí is gá i bhfeidhm d’fhiontair shóisialta mar fhreagairt d’éifeachtaí phaindéim 

COVID-19.  

 

Ar mhaithe le hailíniú beartas a fheabhsú, leanann mo Roinn de bheith ag comhoibriú ar 

bhonn leanúnach leis an gcuid eile den Rialtas d’fhonn aitheantas a fháil don fhiontraíocht 

shóisialta as an tionchar geilleagrach, sóisialta agus timpeallachta atá á chruthú acu ar fud 

réimse leathan beartas poiblí.  

 

Ag leibhéal idirnáisiúnta, agus go gasta, tá suntas á dhéanamh d’éiceachóras fiontraíochta 

sóisialta na hÉireann. Rinne mo Roinn caidreamh gníomhach leis an Aontas Eorpach laistigh 

de chreat an Ghrúpa Saineolaithe ar an nGeilleagar Sóisialta agus Fiontair Shóisialta, ach 

freisin leis an Eagraíocht um Chomhar agus Forbairt Eacnamaíochta agus an Eagraíocht 

Idirnáisiúnta Saothair. Tá aitheantas uilechoiteann idirnáisiúnta ann ar an ról 

fíorthábhachtach atá ag fiontair shóisialta chun fás ionchuimsitheach a chothú, mar aon le 

sochaí níos cothroime agus inbhuanaithe. Agus aird agam ar an méid sin, ag deireadh mhí na 

Nollag 2020, bhí an-bhród orm Dearbhú Toledo ar an nGeilleagar Sóisialta agus Fiontraíocht 

Shóisialta a shíniú thar ceann Rialtas na hÉireann, ag aontú le 18 stát AE eile ár dtiomantas i 

leith forbairt na hearnála fíorthábhachtaí sin a athdhearbhú.  

 

Agus muid ag druidim le pointe leath bhealaigh an Bheartais, táimid ag díriú ar an dul chun 

cinn a chomhdhlúthú tríd ár n-aird ar fheabhsú feasachta agus ár dtuiscint ar scála agus raon 

feidhme na hearnála a fheabhsú, rud a chabhróidh chun faisnéis a sholáthar maidir le 

gníomhaíochtaí beartais sa todhchaí. 

 

Tá éifeachtacht an Bheartais ag brath go príomha ar chaidreamh agus rannpháirteachas 

fóinteach ag réimse iomlán na ngeallsealbhóirí fiontraíochta sóisialta, lena n-áirítear 

eagraíochtaí agus líonraí tacaíochta. Ba mhaith liom buíochas a ghabháil le comhaltaí an 

Ghrúpa um an mBeartas Náisiúnta maidir le Fiontraíocht Shóisialta a Chur i nGníomh, agus an 

Fho-Ghrúpa, as a dtiomantas agus an faireachán agus ionchur atá déanta acu. Ba mhaith liom 

freisin aitheantas a thabhairt do na cleachtóirí, tacadóirí, taighdeoirí agus tathantóirí a 

thugann tacaíocht maidir leis an ngeilleagar sóisialta a fhorbairt ar bhonn laethúil ar fud na 

tíre. 

 

Ba mhaith liom buíochas a ghabháil leis na fiontair shóisialta go léir a a léirigh chomh 

luachmhar is atá siad tríd an rannchuidiú suntasach a rinne siad i ndáil leis an tionscnamh Glao 

an Phobail le linn 2020 agus guím gach rath orthu sa todhchaí de réir mar a bheidh an sochaí 

agus an geilleagar ag athoscailt. Nuair a bhíonn borradh faoi na fiontair shóisialta atá againn, 

bíonn tairbhe ann don tsochaí. 

Ar deireadh, ba mhian liom aitheantas a thabhairt don ról a bhí ag mo chuid Oifigigh chun 

tacú leis an gcéim nua seo d’fhorbairt na fiontraíochta sóisialta in Éirinn.  

 

Heather Mhic Unfraidh TD 

Aire Forbartha Tuaithe agus Pobail  

Nollaig 2020  

1. Réamhrá 
 

Seoladh an chéad Bheartas Náisiúnta maidir le Fiontraíocht Shóisialta in Éirinn, 2019 – 2022, 

a d’fhoilsigh an Roinn Forbartha Tuaithe agus Pobail i mí Iúil 2019, agus é mar fhís fás agus 

tionchar na fiontraíochta sóisialta in Éirinn a thacú. Mar aon le míniú a thabhairt ar cad is brí 

le bheith ina fhiontar sóisialta i gcomhthéacs na hÉireann, tá an beartas dírithe ar thrí chuspóir 

ríthábhachtacha; 

1. Feasacht ar Fhiontraíocht Shóisialta a Fheabhsú  

2. Fiontraíocht Shóisialta a Fhás agus a Neartú  

3. Ailíniú Beartais Níos Fearr a Bhaint Amach  

Aithníodh arís an tábhacht atá le fiontraíocht shóisialta i gClár Rialtais, 2020, ina bhfuil 

tiomantas forbairt a dhéanamh ar an obair leanúnach chun an Beartas Náisiúnta maidir le 

Fiontraíocht Shóisialta a chur i ngníomh.1 Chun tacú leis an obair fíorthábhachtach sin, tá an 

Roinn Forbartha Tuaithe agus Pobail tar éis leanúint den chaidreamh le geallsealbhóirí sa 

Rialtas agus ar fud éiceachóras na fiontraíochta sóisialta chun tuiscint níos fearr a fhorbairt i 

measc an phobail ar an bhfiontraíocht shóisialta agus chun tacú leis na heagraíochtaí 

fiontraíochta sóisialta éagsúla a n-ionchas a bhaint amach.  

 

Comóradh an Grúpa um an mBeartas Náisiúnta maidir le Fiontraíocht Shóisialta a Chur i 

nGníomh i mí na Nollag 2019, agus tá ról lárnach aige maidir le cur i ngníomh an bheartais go 

foriomlán a mhaoirsiú agus comhairle a thabhairt ina leith sin. Ba mhaith leis an Roinn 

Forbartha Tuaithe agus Pobail a bhuíochas a ghabháil le comhaltaí uile an Choiste as a n-

ionchur agus a dtiomantas, an Dr Senan Cooke go háirithe as na hiarrachtaí fíorthábhachtacha 

a rinn sé sa luath-thréimhse maidir le forbairt agus cur i ngníomh an Bheartais.  

 

Tá an comhthéacs ina raibh ar fhiontair shóisialta oibriú tar éis athrú go suntasach ó foilsíodh 

an Beartas. Mar aon leis an gcuid eile den domhan, tá obair ar siúl ag Éirinn chun aghaidh a  

thabhairt ar na dúshláin shuntasacha atá ann mar gheall ar phaindéim COVID-19. D’fhág an t-

athrú mór sin ar choinníollacha oibríochta dúshlán tromchúiseach agus deis nach bhfacthas 

riamh roimhe don fhiontraíocht shóisialta. Tá an ról riachtanach atá acu inár bpobail léirithe 

arís agus arís eile, trí chabhrú chun slabhraí soláthair le haghaidh earraí agus seirbhísí 

riachtanacha a ghiorrú agus, le déanaí, ról fíor-riachtanach a imirt ar an líne tosaigh den 

fhreagairt mar chuid den tionscnamh Glao an Phobail.  

 

D’ainneoin éifeacht COVID-19 agus dúshláin práinneacha eile lena n-áirítear an t-athrú 

aeráide a bhí ann don tsochaí agus don gheilleagar, táthar fós dírithe ar phríomhchuspóirí an 

bheartais a bhféadfaí a rá atá níos iomchuí ná riamh. Mar a léirítear sa tuarascáil ón ECFE 

‘Social economy and the COVID-19 crisis: current and future roles’, is féidir le fiontair shóisialta 

                                                      
1https://assets.gov.ie/94092/50f892b9-a93e-43fc-81d1-778ff9954d9f.pdf pg. 92 

https://assets.gov.ie/94092/50f892b9-a93e-43fc-81d1-778ff9954d9f.pdf

rannchuidiú le todhchaí níos cothroime, níos ionchuimsithí agus inbhuanaithe a chruthú, agus 

fágann a ndlúthghaireacht do phobail in ionad maith iad chun an Téarnamh tar éis Covid a 

mhúnlú.2 

 

Struchtúr na Tuarascála 

Mionsonraítear sa tuarascáil seo na gníomhaíochtaí atá déanta go dtí seo i ndáil le gach ceann 

den 26 bheart ó foilsíodh an Beartas.  

 

Is i gcomhpháirt idir an Roinn Forbartha Tuaithe agus Pobail agus geallsealbhóirí fiontraíochta 

sóisialta a rinneadh go leor den obair, agus meastar an cur chuige sin a bheith ar cheann de 

na fachtóirí fíorthábhachtacha rathúlachta maidir le éiceachóras fiontraíochta sóisialta 

inbhuanaithe atá láidir agus bríomhar a fhorbairt in Éirinn.  

 

Mionsonraítear sa tuarascáil seo an dul chun cinn atá déanta maidir le beartas a chur i 

ngníomh ó Iúil 2019 go dtí deireadh 2020.   

 

 

 

  

                                                      
2http://www.oecd.org/coronavirus/policy-responses/social-economy-and-the-covid-19-crisis-current-and-
future-roles-f904b89f/  

http://www.oecd.org/coronavirus/policy-responses/social-economy-and-the-covid-19-crisis-current-and-future-roles-f904b89f/
http://www.oecd.org/coronavirus/policy-responses/social-economy-and-the-covid-19-crisis-current-and-future-roles-f904b89f/

Cás-Staidéar 1 - FoodCloud  
Fiontar Sóisialta atá ag obair chun dul i ngleic leis an dá shaincheist a bhaineann le cur amú bia agus 

slándáil bia trí athdháileadh bia barrachais ón tionscal bia ar líonra comhpháirtithe carthanais agus 

pobail in Éirinn. 

 

Seoladh:  Páirc Ghnó Chnoc na Giolcaí, 8 Bóthar Chnoc na Giolcaí, Tamhlacht, Baile Átha Cliath 

24, D24 CD32 

 
 

Cad é a spreag bunú an Fhiontair Shóisialta  

Chuir Iseult Ward spéis i gcoincheap na 

fiontraíochta sóisialta ag ócáid Enactus 2012 de 

chuid Coláiste na Tríonóide, ócáid ag ar bhuail sí 

lena comhbhunaitheoir FoodCloud Aoibheann ‘O 

Brien.  Bhíodar beirt tiomanta ní éigin a 

dhéanamh maidir leis an méid bia a chuirtear amú 

sa tír seo gach bliain. 

Ón anailís bhunaidh a rinne siad, chonaiceadar go 

raibh deis ann réiteach áitiúil a fhorbairt.  

Shocraíodar go ndéanfaí an bia barrachais ó 

mhargadh na bhfeirmeoirí a athdháileadh ar 

charthanas áitiúil. Ba é an tionsncamh sin an tús 

le FoodCloud agus le réabhlóid bia in Éirinn. 

 

Ó 2013 i leith, tá teicneolaíocht FoodCloud tar éis 

a chumasú do phobal os cionn 9,500 carthanas ar 

fud na hÉireann agus na Ríochta Aontaithe 

rochtain a fháil ar bhia maith agus caidrimh 

fadtéarmacha áitiúla a chruthú, agus dul i ngleic 

le cur amú bia fad atá ionchuimsitheacht 

shóisialta níos fearr á cruthú. 

 

Seirbhísí agus Earraí a sholáthraítear 

Cuireann FoodCloud dhá sheirbhís athdháilte bia 

ar fáil do líonra os cionn 700 grúpa pobail ar fud 

na hÉireann: 

1. Nascann ardán teicneolaíochta os cionn 500 ollmhargadh go díreach le 

grúpaí pobail áitiúla. Ligean an córas 

bainistíochta deonachán do mhiondíoltóirí 

sonraí maidir le bia barrachais a uaslódáil, agus 

tugtar fógra do charthanais áitiúla teacht chun é 

a bhailiú go laethúil. 

2. Déantar cainníochtaí móra bia barrachais a 

athdháileadh ón slabhra soláthair chuig grúpaí 

pobail as trí theach stórais i mBaile Átha Cliath, 

Corcaigh agus Gaillimh. 

 

Aois an Fhiontair: 9 mbliana 

Réimse Ioncaim: Os cionn €1m 

Réimse Fostaíochta: >70, móide saorálaithe 

2. Cuspóir Beartais a hAon – Feasacht ar Fhiontraíocht 

Shóisialta a Fheabhsú 
Feasacht ar Fhiontraíocht Shóisialta a Fheabhsú  

 

 

 

 

 

 

 

 

 

 

 

 

 

 

 

Straitéis Feasachta 

I mí Bealtaine 2020, bunaíodh Fo-Ghrúpa den Ghrúpa um an mBeartas Náisiúnta maidir le 

Fiontraíocht Shóisialta a Chur i nGníomh. Rinne an Grúpa sin, a raibh Tammy Darcy (Shona 

Project & SERI) ina cathaoirleach air, Straitéis um Fheasacht ar Fhiontraíocht Shóisialta a 

Fheabhsú a thíolacadh don Ghrúpa um Chur i nGníomh an 15 Eanáir 2021. Seachadadh an 

obair sin le tacaíocht ar chonradh ó DHR Communications, a d’óstaigh ceardlann leis an bhFo-

Ghrúpa agus a chabhraigh chun an Straitéis a dhréachtú.  

 

Bearta Beartais 

 
Le linn dó an beartas seo a chur i ngníomh, oibreoidh an Rialtas le geallsealbhóirí 

fiontraíochta sóisialta chun feasacht ar fhiontraíocht shóisialta in Éirinn a fheabhsú. Go 

háirithe, déanfaidh an Rialtas, tríd an Roinn Forbartha Tuaithe agus Pobail:   

Development, will:   
1. Oibriú go dlúth le geallsealbhóirí fiontraíochta sóisialta chun Straitéis Feasachta a fhorbairt 

lena ndéanfar próifíl na fiontraíochta sóisialta in Éirinn a fheabhsú.  

2. Oibriú  le geallsealbhóirí chun samplaí dea-chleachtais d’fhiontair shóisialta a shainaithint, 
a phróifíliú agus a scaipeadh agus an tuiscint i measc an phobail ar a rannchuidiú leis an 
sochaí agus an geilleagar a mhéadú. 

3. Comhdháil bhliantúil fiontraíochta sóisialta a thionól do na geallsealbhóirí go léir chun 
deiseanna líonraithe a sholáthar, faisnéis a scaipeadh, dea-chleachtas a roinnt, agus 
faisnéis a chur ar fáil maidir le beartas a chur i ngníomh agus beartas a fhorbairt don 
todhchaí.   

I gcomhréir leis an míniú ar an mbeartas náisiúnta, tá an Roinn Forbartha Tuaithe agus Pobail 

tiomanta chun a chinntiú go ndéanfar an réimse iomlán fiontraíochta sóisialta a léiriú i 

straitéis atá dírithe ar an tuiscint i measc an phobail i dtaobh cad is fiontair shóisialta ann agus 

cad é atá éagsúil fúthu i gcomparáid le gnóthaí eile. Tá an Straitéis um Fheasacht a Fheabhsú 

dírithe ar an tuiscint i measc an phobail i dtaobh rannchuidiú na fiontraíochta sóisialta leis an 

sochaí agus an geilleagar a mhéadú trí theachtaireachtaí ríthábhachtacha a mhionsonrú agus 

cás-staidéir dea-chleachtais a shainaithint. Áirítear sa Straitéis mapa do gheallsealbhóirí, uirlis 

fíorthábhachtach chun cumarsáid a phleanáil agus ina leagtar amach na pobail 

ríthábhachtacha ar a bhfuiltear le díriú. Treorófar leis idirghabhálacha na Roinne Forbartha 

Tuaithe agus Pobail sa réimse seo sa todhchaí. 

An Chomhdháil Náisiúnta maidir le Fiontraíocht Shóisialta  

Tá an Chomhdháil Náisiúnta maidir le Fiontraíocht Shóisialta bunaithe mar ócáid shuaitheanta 

bhliantúil don Bheartas Náisiúnta, agus déantar í a thionól ar an Lá Idirnáisiúnta Fiontraíochta 

Sóisialta go hiondúil, an tríú Déardaoin i mí na Samhna gach bliain. Tá an ócáid deartha chun 

fóram a chruthú do chleachtóirí, tacadóirí agus déantóirí beartais, lena n-áirítear aíonna 

idirnáisiúnta, teacht le chéile chun taithí agus dea-chleachtas a roinnt agus tosaíochtaí don 

earnáil a phlé le chéile.  

 

I 2019, tionóladh an chéad chomhdháil i bPáirc an Chrócaigh, agus bhí os cionn 200 duine i 

láthair ag déanamh ionadaíocht do níos mó ná 50 eagraíocht agus gníomhaireacht agus 

d’fhreastail níos mó ná 200 duine tríd an mbeoshruth. Ar na cainteoirí bhí Julie Sinnamon, 

POF Fiontraíocht Éireann, Gerry Higgins ón Social Enterprise World Forum, John McMullan, 

Cathaoirleach Social Enterprise NI, mar aon le réimse leathan geallsealbhóirí fiontraíochta 

sóisialta náisiúnta agus áitiúla. An tAire Micheál Ó Rinn, TD, a thug an eochairóráid. 

 

I bhfianaise COVID-19, is ar líne a tionóladh an Chomhdháil Náisiúnta maidir le Fiontraíocht 

Shóisialta, 2020, agus mealladh idirchaidreamh suntasach. Ghlac níos mó ná 500 duine páirt 

san ócáid bheo an 19ú Samhain. Ar an gclár bhí eochairóráid ón Aire Heather Mhic Unfraidh, 

TD, sraith taispeáintí físeáin d’fhiontair shóisialta éagsúla ag roinnt an dea-chleachtais, mar 

aon le cruinniú comhchéime ar théama na comhdhála, Téarnamh Inbhuanaithe, 

Ionchuimsitheach a Mhúnlú, ina raibh geallsealbhóirí ríthábhachtacha náisiúnta agus 

idirnáisiúnta páirteach amhail Antonella Noya, Ceann Fiontraíochta Sóisialta agus Nuálaíochta 

ECFE.  

 

Idirchaidreamh Geallsealbhóirí 

I dteannta idirchaidreamh leanúnach ag an Roinn Forbartha Tuaithe agus Pobail le réimse 

iomlán na ngeallsealbhóirí fiontraíochta sóisialta agus rannpháirteachas gníomhach in ócáidí 

for-rochtana, bhí an Roinn Forbartha Tuaithe agus Pobail ina comhpháirtí freisin le daoine eile 

chun tacú le hidirchaidreamh. D’eagraigh Líonra Fiontraíochta Sóisialta na hÉireann sraith 

ócáidí líonraithe agus tacaíochta ar líne i rith na bliana, arna maoiniú ag an  Roinn Forbartha 

Tuaithe agus Pobail. D’éirigh leis na hócáidí sin feasacht a fheabhsú maidir le dea-chleachtas 

i measc fiontair shóisialta le linn na paindéime, agus soláthraíodh an deis cumarsáid a 

dhéanamh agus taithí a roinnt. Ina theannta sin, d’fhorbair an Líonra an láithreán gréasáin 

BuySocial.ie tuilleadh, an chéad láithreán den chineál sin ar a dtaispeántar fiontair shóisialta 

in Éirinn agus iad i mbun trádála. 

Fiontair Shóisialta a Thionscnamh  

  

 

 

 

 

 

 

 

 

 

Tá rannchuidiú suntasach déanta ag an gCiste Forbartha Fiontraíochta Sóisialta, arna 

sheachadadh ag Rethink Ireland agus le tacaíocht ón Roinn Forbartha Tuaithe agus Pobail trí 

Chiste na gCuntas Díomhaoin, le fiontair shóisialta a thionscnamh. Ina theannta sin, tá 

tacaíocht chun fiontraíocht shóisialta a thionscnamh soláthartha tríd an Treoirscéim Oiliúna 

agus Meantóireachta, a bhfuil tuilleadh sonraí ina leith ar áireamh in alt a trí faoi 

Cheannasacht agus Rialachas.  

I 2020, thionscnaigh an Roinn Forbartha Tuaithe agus Pobail comhoibriú le Foróige chun 

modúl fiontraíochta sóisialta a fhorbairt mar chuid den chlár rathúil Network for Teaching 

Entrepreneurship (NFTE) a sheachadfar i 2021. Soláthraítear leis an gclár NFTE, ina raibh 4,000 

duine óg páirteach in Éirinn i 2020, deis idéalach chun fiontraíocht shóisialta a chur chun cinn 

mar mhodúl bailí d’fhiontraithe agus nuálaithe sóisialta óga. Tá iarrachtaí breise á ndéanamh 

chun réimsí a scrúdú ina bhféadfar fiontraíocht shóisialta a áireamh i gcórais oideachais agus 

oiliúna.  

Tá an Roinn Forbartha Tuaithe agus Pobail tiomanta na cláir múinte agus taighde fiontraíochta 

sóisialta a chur chun cinn, agus chun tacaíocht a thabhairt maidir le comhoibriú éifeachtach 

le comhlachtaí oideachais agus oiliúna, agus eatarthu. Chuige sin, foirmíodh líonra 

geallsealbhóirí fiontraíochta sóisialta as Institiúidí Ard-Oideachais na hÉireann agus tionóladh 

dhá chruinniú den Líonra sa tréimhse tuairiscithe. Tá miontuairiscí na gcruinnithe sin le fáil ar 

gov.ie.3 Cumasaítear leis an líonra cumarsáid maidir le forbairtí agus gníomhaíochtaí a 

bhaineann le fiontraíocht shóisialta agus dea-chleachtas a roinnt i dtaobh múineadh, taighde 

agus caidreamh pobail. Thairis sin, gintear leis comhoibriú agus nuálaíocht maidir le conas 

                                                      
3 https://www.gov.ie/en/collection/5f196-summary-minutes-of-social-enterprise-higher-education-institute-
hei-network/  

Bearta Beartais 

 Chun cur le roinnt tionscnaimh reatha maidir le fiontraíocht shóisialta agus fiontair 

shóisialta nuathionscanta, déanfaidh an Rialtas: 

 
4. Tacú le fiontraíocht shóisialta agus fiontair shóisialta nuathionscanta a 

thionscnamh trí chláir agus tionscnaimh spriocdhírithe.   

5. Scrúdú a dhéanamh ar an raon feidhme le haghaidh tuilleadh ionchuimsitheachta i 

ndáil le modúil na bhfiontar sóisialta agus na fiontraíochta sóisialta sa chóras 

oideachais agus oiliúna ag gach leibhéal, agus chun fiontraíocht shóisialta a chur 

chun cinn mar mhodúl bailí d’fhiontraithe agus nuálaithe sóisialta. 

6. Oibriú le comhlachtaí oideachais agus taighde chun tacú tuilleadh le forbairt na 
fiontraíochta sóisialta. 

https://www.gov.ie/en/collection/5f196-summary-minutes-of-social-enterprise-higher-education-institute-hei-network/
https://www.gov.ie/en/collection/5f196-summary-minutes-of-social-enterprise-higher-education-institute-hei-network/


14 

forbairt fiontraíochta sóisialta a thacú i measc comhaltaí den líonra mar aon le deis a sholáthar 

leas a bhaint as ionchur saineolach ar phíosaí oibre arna ndéanamh ag an Roinn Forbartha 

Tuaithe agus Pobail. Sholáthair an Roinn Forbartha Tuaithe agus Pobail €3000 freisin chun 

tacú leis an 7ú EMES International Research network PhD Training School a reáchtáil, ócáid a 

tionóladh go fíorúil i gColáiste na hOllscoile, Corcaigh i mí Dheireadh Fómhair 2020 agus a bhí 

dírithe ar ghnéithe comhoibríocha na fiontraíochta sóisialta.  

Cás-Staidéar 2 - Cottage Community Shop & Tearooms  
 
Siopa agus Taesheomra pobalbhunaithe, ina ndíoltar toradh, ealaíona agus ceirdeanna 
áitiúla. 
 
Seoladh: Loch Mór, An Teampall Mór, Tiobraid Árann 

 
 
Cad é a spreag bunú an 

Fhiontair Shóisialta  

Pobal beag tuaithe is ea Loch 
Mór i dTuaisceart Thiobrad 
Árann, agus tá an sráidbhaile 
suite 6 mhíle ó Dhúrlas Éile agus 
3 mhíle ón Teampall Mór.  
Daonra 800 duine atá ann agus 
tuairim is 300 teach sa pharóiste.  
Tráth den saol, is pobal faoi 
lánbhorradh a bhí ann ina raibh 7 
ngnó ach dúnadh gach ceann acu 
faraor, seachas teach tábhairne 

amháin a d’oscail sa tráthnóna.  Mar thoradh ar sin, bhí an tsráidbhaile ag meath: I 2011, bhí beirt 
bhan áitiúil – Maeve O’Hair & Mary Fogarty – ar leithligh ag smaoineamh ar phlean chun dul i 
ngleic leis an gcor.  Bhí Maeve tar éis a bheith ag smaoineamh go gníomhach ar taesheomra a 
oscailt chun spás sóisialta a chruthú sa sráidbhaile agus bhí Mary ag smaoineamh ar siopa 
grósaera a muintir a athoscailt.   

 
Gan choinne, bhuail an bheirt bhan le chéile 
agus roinn a smaointe lena chéile, rud a d’fhág 
gur tháinig siad le chéile ar deireadh chun an 
fiontar sóisialta The Cottage Loughmore a 
bhunú.  Is gnó é atá á oibriú go rathúil sa lá atá 
inniu ann agus é inbhuanaithe agus tá ionchas 
iontach fáis ag baint leis. 
 
Seirbhísí agus Earraí a Sholáthraítear 
 
Bíonn The Cottage oscailte 7 lá sa tseachtain 
agus soláthraítear biachlár iomlán – Bricfeasta, 
Lón & Tae Tráthnóna agus baintear úsáid as 
toradh áitiúil go hiomlán. Tá neart duaiseanna 
gnóthaithe as an bhfáilteachas agus as an mbia 
lena n-áirítear Irish Times Best Tearooms In 
Ireland, agus John & Sally McKenna Food 
Awards.  Díoltar earraí bunúsacha grósaera, 
milseáin, uachtar reoite, etc. i siopa The 
Cottage móide Seirbhísí Poist agus nuachtáin. 
Soláthraítear spás do chruinnithe  freisin agus 
tá leathanbhanda ardluais ann. 
 
Aois an Fhiontair:  9 mbliana  

Réimse Ioncaim:  €50,000-200,000 
Réimse Fostaíochta: <12 

  



17 

3. Cuspóir Beartais a Dó – Fiontraíocht Shóisialta a Fhás agus 

a Neartú  
Ceannasacht agus Rialachas  

 

 

 

 

 

 

 

 

 

 

 

 

 

 

 

 

 

 

 

Tá sonraí foilsithe ag an Roinn Forbartha Tuaithe agus Pobail ar gov.ie maidir leis na 

tacaíochtaí gnó agus airgeadais atá ar fáil d’fhiontair shóisialta.4 Déantar an fhaisnéis sin a 

nuashonrú go leanúnach agus faightear ionchur ón nGrúpa um Chur i nGníomh, d’fhonn 

foinse chuimsitheach a sholáthar.  

Tá obair ar siúl chun easnaimh a d’fhéadfadh a bheith sna tacaíochtaí gnó atá ar fáil d’fhiontair 

shóisialta a shainaithint. Mar shampla, tá an Roinn Forbartha Tuaithe agus Pobail i mbun 

caidrimh ar bhonn leanúnach ar fud an Rialtais chun a chinntiú go bhfuil rochtain ag fiontair 

shóisialta ar thacaíochtaí iomchuí agus chun aghaidh a thabhairt ar bhacainní atá ann 

d’fhiontair shóisialta agus iad ag fáil rochtain ar na tacaíochtaí sin, lena n-áirítear roinnt 

tacaíochtaí a bhaineann le Covid-19. Bhí caidreamh ann ina leith sin ag an leibhéal Aireachta 

freisin. Go leithleach, rinne an Roinn Forbartha Tuaithe agus Pobail caidreamh le hIonad Bairr 

Feabhais na nOifigí Fiontair Shóisialta maidir le rochtain ar thacaíochtaí príomhshrutha na 

                                                      
4https://www.gov.ie/pdf/?file=https://assets.gov.ie/94437/76d7e367-eac2-43c6-a7f0-
3fa83b2b7693.pdf#page=null  

Bearta Beartais 

 
Chun tacaíochtaí gnó agus ceannasachta d’fhiontair shóisialta a fheabhsú, déanfaidh an 

Rialtas, i gcomhpháirt le geallsealbhóirí:  

 
7. Faisnéis a thiomsú agus a chur ar fáil ar na tacaíochtaí gnó éagsúla atá ar fáil d’fhiontair 

shóisialta, mar aon le mionsonraí i dtaobh soláthraithe na dtacaíochtaí sin.  

8. Aon easnaimh a shainaithint a d’fhéadfadh a bheith sna tacaíochtaí gnó atá ar fáil d’fhiontair 

shóisialta agus oibriú chun dul i ngleic leis na heasnaimh sin.  

9. Rochtain fheabhsaithe a sholáthar ar chomhairle agus tacaíochtaí chun cabhrú le fiontair 

shóisialta agus fiontraithe sóisialta – lena n-áirítear trí ghnáthsheirbhísí na nOifigí Fiontair 

Áitiúil, más cuí – chun a dtograí gnó a fhorbairt . 

10. Oiliúint oiriúnaithe a sholáthar d’fhiontair shóisialta i réimsí amhail pleanáil ghnó, 

meantóireacht, ceannasacht, rialachas, forbairt acmhainní, pleanáil airgeadais agus 

nuálaíocht dhigiteach chun cabhrú leo a n-ionchas gnó a fheabhsú chomh maith le scileanna 

ceannasachta agus rialachais. 

https://www.gov.ie/pdf/?file=https://assets.gov.ie/94437/76d7e367-eac2-43c6-a7f0-3fa83b2b7693.pdf#page=null
https://www.gov.ie/pdf/?file=https://assets.gov.ie/94437/76d7e367-eac2-43c6-a7f0-3fa83b2b7693.pdf#page=null

nOifigí sin a fheabhsú d’fhiontair shóisialta faoi réir na ngnáthchoinníollacha a bhaineann le 

tacaíochtaí den sórt sin, agus leanfar de bheith ag déanamh amhlaidh.  

Faoi Bheart Fiontar Sóisialta Chiste na gCuntas Díomhaoin, tá €800k soláthartha faoin 

treoirscéim Oiliúna agus Meantóireachta d’fhiontair shóisialta, lena soláthraítear tacaíocht 

maidir le hábhair amhail pleanáil ghnó, ceannasacht, rialachas, forbairt acmhainní, pleanáil 

airgeadais agus nuálaíocht dhigiteach. Tá tacaíocht tugtha do 14 thionscadal leis an scéim sin 

agus bhain tuairim is 400 rannpháirtí tairbhe as sin. Ina theannta sin, trí Threoirscéim 

Miondheontas Caipitiúil a leathadh amach i gcomhpháirtíocht le Líonra Forbartha Áitiúil na 

hÉireann, €2m de mhaoiniú CCD do 220 fiontar sóisialta. Leis an scéim, soláthraíodh deontais 

de mhéid idir €2,000 agus €15,000 le haghaidh trealamh, deisiúcháin nó athchóirithe lenar 

cumasaíodh d’fhiontair shóisialta seachadadh a gcuid seirbhísí a fheabhsú. Tá solúbthacht 

iomlán ceadaithe ag an Roinn Forbartha Tuaithe agus Pobail maidir leis na cláir sin i bhfianaise 

srianta Covid-19. 

Déanann an Roinn Forbartha Tuaithe agus Pobail freisin tacaíocht shuntasach a sholáthar 

d’fhiontair shóisialta trí roinnt cláir eile lena n-áirítear an Clár Seirbhísí Pobail (CSP), an Clár 

um Chuimsiú Sóisialta agus Gníomhachtú Pobail (SICAP) agus LEADER. Tugann Ranna eile 

tacaíocht freisin d’fhiontraíocht shóisialta lena n-áirítear clár KickStart de chuid na Roinne Dlí 

agus Cirt, clár a bhfuil sé mar chuspóir aige fostaíocht a mhéadú do dhaoine a bhfuil ciontuithe 

coiriúla ann ina leith. 

Rochtain ar Airgeadas agus Maoiniú 

 

 

 

 

 

 

 

 

 

 

 

 

 

 

 

 

 

 

Tar éis ceadú a fháil ón nGrúpa um an mBeartas Náisiúnta a chur i nGníomh, foilsíodh tábla 

ar gov.ie ina mionsonraítear na tacaíochtaí gnó agus airgeadais atá ar fáil d’fhiontair 

shóisialta. Déanfar an Tábla Tacaíochtaí sin a nuashonrú agus a scaipeadh ar gheallsealbhóirí 

ar bhonn rialta.5 Déanann an Roinn Forbartha Tuaithe agus Pobail freisin faisnéis a scaipeadh 

go rialta ar líonraí fiontraíochta sóisialta maidir le scéimeanna tacaíochta náisiúnta agus 

idirnáisiúnta nua. 

D’fhonn feasacht ar fhiontair shóisialta a mhéadú agus caidreamh a chur chun cinn ón bpobal 

gnó go forleathan, thionscnaigh an Roinn Forbartha Tuaithe agus Pobail caidreamh le 

Chambers Ireland i 2020 maidir le catagóir comhpháirtíochta fiontraíochta sóisialta a chur san 

áireamh laistigh de na dámhachtainí náisiúnta CSR dá gcuid.  

                                                      
5https://www.gov.ie/pdf/?file=https://assets.gov.ie/94437/76d7e367-eac2-43c6-a7f0-
3fa83b2b7693.pdf#page=null  

Bearta Beartais 

 
Chun rochtain ar airgeadas agus maoiniú a fheabhsú d’fhiontair shóisialta, agus chun tacaíochtaí 

atá ann cheana a fheabhsú, i  gcomhpháirt le geallsealbhóirí,  déanfaidh an Rialtas: 

 
11. Na scéimeanna maoinithe éagsúla atá ar fáil d’fhiontair shóisialta ag leibhéil náisiúnta agus AE 

a shainaithint agus a chatalógú, agus a chinntiú go mbeidh an fhaisnéis sin, agus mionsonraí i 
dtaobh conas rochtain a fháil ar na scéimeanna, ar fáil go forleathan d’fhiontair shóisialta.  

12. Aon easnaimh a d’fhéadfadh a bheith ann maidir le tacaíochtaí airgeadais d’fhiontair shóisialta 
a shainaithint, lena n-áirítear ag an gcéim tionscanta, agus oibriú chun aghaidh a thabhairt ar 
na heasnaimh sin. 

13. Scrúdú a dhéanamh ar an ionchas maidir le scéimeanna maoinithe nuálaíocha nua (inaisíoctha 
agus neamh-inaisíoctha) d’fhiontair shóisialta, lena n-áirítear rochtain a chumasú ar an scéim 
ráthaíochta AE um Fhostaíocht agus um Nuálaíocht Shóisialta le haghaidh maoiniú iasachta. 

14. Anailís agus breithniú a dhéanamh ar an ionchas maidir le infheistíocht bhreise ón earnáil 
phríobháideach a ghiaráil chun tacú le fiontair shóisialta a mhaoiniú, lena n-áirítear trí 
thionscnaimh daonchairdiúlachta agus Freagracht Shóisialta Chorparáideach.  

15. Scrúdú a dhéanamh ar an raon feidhme chun ailíniú scéimeanna maoinithe a fheabhsú ar fud 
na Ranna Rialtais, i gcás gur cuí sin, chun tacú le cuspóirí fiontar sóisialta, fad a chinnteofar 
nach ndéanfar tacaíochtaí atá ann cheana d’eagraíochtaí Pobail agus Saorálacha a dhíláithriú. 

 

https://www.gov.ie/pdf/?file=https://assets.gov.ie/94437/76d7e367-eac2-43c6-a7f0-3fa83b2b7693.pdf#page=null
https://www.gov.ie/pdf/?file=https://assets.gov.ie/94437/76d7e367-eac2-43c6-a7f0-3fa83b2b7693.pdf#page=null

Thaispeáin na dúshláin a bhain le COVID-19 easnaimh áirithe sa tacaíocht d’fhiontraíocht 

shóisialta mar aon leis an ngá atá le tacaíocht bhreise shaincheaptha chun aghaidh a thabhairt 

ar na deacrachtaí a bhí mar thoradh ar an bpaindéim. Dearadh an ciste Éigeandála €2.5m 

COVID-19, an Ciste Cobhsaíochta €50m, agus an ciste €5m Nuálaíochta Le Chéile chun aghaidh 

a thabhairt ar na riachtanais atá ag fiontair shóisialta mar aon le grúpaí pobail agus saorálacha.  

I mí Bealtaine 2020, d’fhógair an Rialtas, i gcomhpháirt leis an bhForas Airgeadais Shóisialta,  

€44 milliún breise de mhaoiniú ísealchostais ó bhainc na hÉireann, agus go ndéanfaí €25 

milliún de Ráthaíochtaí Iasachta ón gCiste Eorpach Infheistíochta  (le tacaíocht ó Chlár AE um 

Fhostaíocht agus um Nuálaíocht Shóisialta), a chur ar fáil d’fhiontair shóisialta trí na 

hiasachtóirí airgeadais shóisialta. 

Leanadh ar aghaidh le pléití inmheánacha le linn 2020 d’fhonn an tionchar is mó is féidir ar 

fhiontair shóisialta ó scéimeanna Roinne a chinntiú gan na tacaíochtaí atá ann cheana don 

earnáil Phobail agus Shaorálach a dhíláithriú. Athdhíríodh na pléití sin ar scéimeanna 

tacaíochta COVID-19 a chur in oiriúint chun fiontair shóisialta a áireamh laistigh dá raon 

feidhme chomh maith le heagraíochtaí pobail agus saorálacha. 

Deiseanna margaidh a chumasú  

 

 

 

 

 

 

 

 

 

 

 

 

Glacann an Roinn Forbartha Tuaithe agus Pobail páirt sa Ghrúpa Sainfhála Straitéiseach tras-

Rialtais (ar ar tugadh an Grúpa Comhairleach um Dhálaí Sóisialta roimhe seo) a thionóil an 

Oifig um Sholáthar Rialtais, an Oifig a dhéanann dálaí sóisialta a áireamh i dtionscadail 

sainfhála poiblí i gcomhréir le tosaíochtaí a leagadh amach i gClár an Rialtais, 2020, a chur 

chun cinn agus a éascú. Tá an Roinn Forbartha Tuaithe agus Pobail i mbun caidrimh go 

gníomhach le fiontair shóisialta nuair is féidir é agus trí liosta soláthróirí de chuid fiontair 

shóisialta a chur le chéile d’fhonn seirbhísí ó fhiontair shóisialta a fhruiliú agus earraí ó 

fhiontair shóisialta a úsáid nuair is féidir é (clódóireacht, lónadóireacht, etc., mar shampla). 

Thairis sin, tá an Roinn Forbartha Tuaithe agus Pobail tosaithe anois ar dhálaí sóisialta 

sonracha a áireamh i ngairmeacha, mar shampla, an ghairm le linn 2020 chun Saoráidí 

Céadfacha agus Trealamh Céadfach a sholáthar do Leabharlanna. 

Ina theannta sin, idir mí na Samhna agus mí na Nollag 2020, d’eagraigh an Roinn Forbartha 

Tuaithe agus Pobail, i gcomhpháirt leis an Roinn Dlí agus Cirt agus le Pobal, sraith seimineár 

gréasáin sainfhála chun tacú le fiontair shóisialta teacht chun bheith ina soláthróirí bailí 

slabhra soláthair i margadh sainfhála na hearnála poiblí. Leis na seimineáir ghréasáin sin, 

soláthraíodh eolas praiticiúil agus scileanna d’fhiontair shóisialta maidir le tairiscintí a chur 

isteach agus maidir le dhul san iomaíocht go héifeachtach ar chonarthaí poiblí, astu féin nó 

mar chuid de chur chuige faoi cheannas cuibhreannas. D’fhreastail an líon uasta ceadaithe 30 

duine aonair ar gach seisiún oiliúna agus d’fhreastail suas le 85 dhuine ar sheimineár gréasáin 

faisnéise. Leis sin, i dteannta comhpháirtíochtaí fiontraíochta sóisialta a bheith san áireamh 

sna dámhachtainí náisiúnta gnó, cabhrófar chun deiseanna sa slabhra soláthair gnólacht le 

gnólacht agus sa sainfháil phoiblí. 

Sholáthair an Roinn Forbartha Tuaithe agus Pobail freisin an eochairóráid ag an gcruinniú 

mullaigh náisiúnta sainfhála san RDS i mí an Mhárta 2020 inar pléadh sainfháil phoiblí atá 

freagrach go sóisialta agus ról na bhfiontar sóisialta.  

Bearta Beartais 

 
Chun rochtain ar mhargaí a fheabhsú d’fhiontair shóisialta, déanfaidh an Rialtas:  

16. Tacú le forbairt acmhainní d’fhiontair shóisialta i ndáil le próisis sainfhála trí cheardlanna agus 

oiliúint.  

17. Oibriú le geallsealbhóirí chun a shainaithint conas deiseanna a fheabhsú d’fhiontair shóisialta 

sa slabhra soláthair gnólacht le gnólacht agus sa sainfháil phoiblí.   

18. Tríd an nGrúpa Comhairleach um Dhálaí Sóisialta, cabhrú le déantóirí beartais tuiscint níos 

fearr a fháil maidir le conas sainfháil a úsáid chun cur chun cinn chuspóirí na fiontraíochta 

sóisialta a éascú laistigh de threoirlínte cuí agus struchtúrtha sainfhála poiblí.  



23 

 

Foirm Dhlíthiúil 

 

 

 

 

 

 

Trí úsáid a bhaint as cur chuige dhá chéim, tá tús curtha ag an Roinn Forbartha Tuaithe agus 

Pobail le hobair ar an tsaincheist maidir le struchtúir dhlíthiúla d’fhiontair shóisialta i 2020. Sa 

chéad chéim, d’oibrigh TrustLaw lena dhlíghnólacht chomhpháirtíochta Mason Hayes Curran 

chun Treoir um Fhoirm Dhlíthiúil don Fhiontraíocht Shóisialta a chruthú. Foilsíodh an treoir 

sin, 6 atá le fáil i nGaeilge freisin (Fiontair Shóisialta in Éirinn – Treoir um Struchtúir Dlí), 7 an 

19ú Samhain 2020 agus tugtar forléiriú ann ar na cineálacha éagsúla foirmeacha dlíthiúla ar 

féidir le fiontair shóisialta iad a úsáid agus na riachtanais éagsúla a bhaineann leo.  

Is i gcomhpháirt le Rethink Ireland a tugadh faoin dara céim, céim chun scrúdú a dhéanamh 

ar an ngá atá le foirm scoite dhlíthiúil d’fhiontair shóisialta a bheadh bunaithe ar anailís 

oibiachtúil ar na dúshláin agus na deiseanna atá os a gcomhair. Is éard a bhí sa taighde sin 

suirbhé ar fhiontair shóisialta agus sraith agallamh leathstruchtúrtha le sampla geallsealbhóirí 

a bhfuil cuspóir leis ón éiceachóras fiontraíochta sóisialta d’fhonn dearcadh fairsing pobail a 

bhailiú maidir leis an taithí ar na foirmeacha dlíthiúla atá ann cheana. Tá tuarascáil ina 

mionsonraítear fionnachtana na taighde sin dréachtaithe agus le foilsiú i 2021.  

 

  

                                                      
6 https://www.gov.ie/en/publication/b89d8-trustlaw-guide-social-enterprises-in-ireland/  
7 https://www.gov.ie/ga/foilsiuchan/e2ed8-treoir-trustlaw-fointar-shoisialta-in-eirinn/  

Bearta Beartais 

 I  gcomhpháirt le geallsealbhóirí iomchuí,  déanfaidh an Rialtas:   

19. Tuilleadh taighde agus anailíse a sheoladh ar oibriú fiontar sóisialta laistigh de na 

struchtúir dhlíthiúla atá ann cheana agus measúnú a dhéanamh ar an luach 

ionchasach a bheadh le foirm dhlíthiúil ar leith a bheith ann d’fhiontair shóisialta. 

https://www.gov.ie/en/publication/b89d8-trustlaw-guide-social-enterprises-in-ireland/
https://www.gov.ie/ga/foilsiuchan/e2ed8-treoir-trustlaw-fointar-shoisialta-in-eirinn/

Cás-Staidéar 3 - G.I.Y – Grow It Yourself 
 
Is fiontar sóisialta ar thús cadhnaíochta é GIY, a bunaíodh i 2008, agus a thacaíonn le daoine saol 
níos folláine, níos sásta agus níos inbhuanaithe a chaitheamh trí chuid dá mbia féin a fhás. 
 
Seoladh:  Grow HQ, Fearann tSeoinín, Bóthar Dhún Mór, Cathair Phort Láirge X91 NX30

 
Cad é a spreag bunú an Fhiontair 

Shóisialta  

In Éirinn, déantar os cionn 90% de na 
torthaí agus glasraí a thomhaltar a 
allmhairiú, agus d’fhéadfaí dhá thrian 
den mhéid sin a fhás anseo.  D’oibrigh 
Michael Kelly sa ghnó TF ar feadh deich 
mbliana, ach d’athraigh a shaol nuair a 
thug sé faoi deara go raibh bleib 
ghairleoige a raibh sé chun í a 
cheannach allmhairithe ón tSín.   
 
Bhunaigh sé “grúpa GIY” go háitiúil 
chun go bhféadfadh sé bualadh le 
saothróirí amaitéaracha bia eile agus 
foghlaim uathu. I 2009, bhunaigh sé  
GIY chun daoine eile a spreagadh chun 
a gcuid bia féin a chur ag fás agus 
tacaíocht a thabhairt dóibh.  Léiríonn 
taighde go mbíonn réim bhia agus 
nósanna itheacháin níos fearr ag 
saothróirí bia; bíonn eolas níos fearr 
acu ar chothú; déanann siad níos mó 
athchúrsála agus múirínithe, agus 
cuireann siad níos lú bia amú.   
 
Seirbhísí agus Earraí a Sholáthraítear 

GROW HQ Caifé agus ionad oideachais 
gan aon dramhaíl a bhfuil duaiseanna 
buaite aige ag GROW HQ i bPort Láirge, 
mol na hÉireann don chlár UN Chefs’ 
Manifesto agus ionad scannánaíochta 
don sraith teilifíse de chuid RTÉ ‘Grow 
Cook Eat’  
Miondíol Réimse earraí ó shíolta go dtí 
ár mbosca GROW in bhfuil réimse earraí 
grósaera inbhuanaithe Éireannacha.  
GIY@Work – muirearaítear táillí chun 
cláir um fholláine chorparáideach a 
chur i ngníomh, lena gcuirtear oiliúint ar 
fhostaithe bia a shaothrú ag an obair 
mar bhealach chun nós maireachtála 

níos sláintiúla agus níos inbhuanaithe a bhaint amach.  

Tá caidreamh déanta ag GIY le os cionn 1 Mhilliún leanbh scoile, 1,100 grúpa pobail agus os cionn 
70,000 cuairteoir ar GROW HQ in aghaidh na bliana, lena dtugtar tuiscint níos fearr ar na naisc idir bia 
agus sláinte, agus lena dtaispeántar an ról ríthábhachtach atá ag bia úrshaothraithe áitiúil maidir le 
daoine aonair agus an pláinéad. 

 
Aois an Fhiontair:          12 bhliain 
Réimse Ioncaim:             de bhreis ar €1 milliún  
Réimse Fostaíochta:      30 +  

4. Cuspóir Beartais a Trí – Ailíniú Beartais Níos Fearr a Bhaint 

Amach  
Idirghníomhú le beartais náisiúnta agus idirnáisiúnta  

 

Lean an Roinn Forbartha Tuaithe agus Pobail le hiarracht ar chaidreamh réamhghníomhach a 

dhéanamh le Ranna Rialtais eile chun léiriú a thabhairt ar an ról atá ag fiontair shóisialta chun 

beartas Rialtais a sheachadadh i réimsí amhail cruthú post, sláinte, oideachas, comhshaol agus 

an geilleagar ciorclach, agus freagairtí do COVID-19. Ar na samplaí tá rannchuidiú le Plean Fáis 

Tascfhórsa FBM arna fhoilsiú ag an Roinn Fiontar, Trádála agus Fostaíochta, an Straitéis um 

Fhiontraíocht Shóisialta agus Fostaíochta, 2021 – 2023 ‘Working to Change’ ón Roinn Dlí agus 

Cirt,8 agus an Plean Gníomhaíochta Dramhaíola do Gheilleagar Ciorclach ón Roinn 

Comhshaoil, Aeráide agus Cumarsáide, i measc nithe eile.  

Déanann an Roinn Forbartha Tuaithe agus Pobail ionadaíocht do Rialtas na hÉireann ar an 

nGrúpa Saineolaithe ar Fhiontraíocht Shóisialta de chuid AE a sholáthraíonn ardán do 

chaidreamh le forbairtí beartais AE maidir le fiontraíocht shóisialta. Ar na cláir thacaíochta 

eile de chuid AE a bhfuil an Roinn Forbartha Tuaithe agus Pobail ag obair chun a chinntiú go 

ndéantar fiontraíocht shóisialta a bhreithniú tá saoráidí téarnaimh agus stóinseachta, ionú 

sóisialta an chláir InvestEU, agus CSE+ atá le teacht chun tacú le fiontair shóisialta agus 

nuálaíocht shóisialta. 

                                                      
8 https://www.gov.ie/en/publication/76b9e-working-to-change-social-enterprise-and-employment-strategy-
2021-2023/  

Bearta Beartais  

 
Chun tacú le hailíniú beartais níos fearr d’fhiontair shóisialta, déanfaidh an Rialtas: 

20. Tuiscint níos fearr a fhorbairt ar an idirghníomhú idir fiontair shóisialta agus réimsí beartais 

iomchuí ar fud an Rialtais chun ailíniú níos géire a bhaint amach le fiontair shóisialta agus an 

rannchuidiú ionchasach a d’fhéadfaidís a dhéanamh maidir le réimse cuspóirí beartais a 

sheachadadh.  

 

21. A chinntiú, tríd an Roinn Forbartha Tuaithe agus Pobail, go mbeidh dlúthchaidreamh ag Éirinn 

ag leibhéal idirnáisiúnta maidir le forbairtí beartais fiontraíochta sóisialta ionas gur féidir le 

hÉirinn tionchar a imirt ar bheartas idirnáisiúnta fiontraíochta sóisialta agus, nuair is féidir é, 

chun go mbainfidh fiontair shóisialta tairbhe as líonraí agus tacaíochtaí idirnáisiúnta. 

22. Leanúint den rannchuidiú le hobair Chomhairle na Breataine-na hÉireann i ndáil le fiontraíocht 

shóisialta, tríd an Roinn Forbartha Tuaithe agus Pobail. 

https://www.gov.ie/en/publication/76b9e-working-to-change-social-enterprise-and-employment-strategy-2021-2023/
https://www.gov.ie/en/publication/76b9e-working-to-change-social-enterprise-and-employment-strategy-2021-2023/

Rannchuidigh an Roinn Forbartha Tuaithe agus Pobail le hanailís ar riachtanais a coimisiúnaíodh 

chun taca a chur faoi fhorbairt Comhaontaithe Comhpháirtíochta i ndáil le CFRE, 2021-2027. 

Taispeánadh leis sin raon feidhme trasearnála na fiontraíochta sóisialta, rud a fhágann go 

bhfuil sí oiriúnach le haghaidh infheistíocht ó chlár CFRE (agus CSE+) go háirithe.  

Baineadh amach garsprioc mhór i mí na Nollag 2020 nuair a shínigh Éirinn Dearbhú ar ‘The 

Social and Solidarity Economy as a key driver for an inclusive and sustainable future’ mar chuid 

de chruinniú ardleibhéil ar an ngeilleagar sóisialta agus geilleagrach san AE. Is aitheantas agus 

tiomantas é an Dearbhú, arna ghlacadh ag 19 mballstát, go neartófar an ról cinntitheach a 

fhéadfaidh fiontair shóisialta a imirt fad a bheidh an AE ag teacht as an ngéarchéim sláinte, 

gheilleagrach agus shóisialta a tharla mar gheall ar phaindéim COVID-19. Cuirtear béim ann 

ar an ról a fhéadfaidh fiontair shóisialta a imirt chun téarnamh ionchuimsitheach agus 

inbhuanaithe a chothú. 

Ar leith ón AE, déanann an Roinn Forbartha Tuaithe agus Pobail caidreamh gníomhach le hardáin 

idirnáisiúnta eile amhail Comhairle na Breataine-na hÉireann, an Eagraíocht Idirnáisiúnta 

Saothair, an Eagraíocht um Chomhar Forbartha agus Eacnamaíochta agus na Náisiúin 

Aontaithe maidir le nithe a bhaineann leis an ngeilleagar sóisialta agus fiontraíocht shóisialta 

lena n-áirítear maidir le hábhair iomchuí amhail comharchumainn, cearta sóisialta agus 

forbairt inbhuanaithe. 

Tá deiseanna suntasacha á scrúdú chun comhoibriú Thuaidh-Theas a fheabhsú i réimse na 

fiontraíochta sóisialta, agus tá cumarsáid agus comhoibriú rialta ar bun idir contrapháirtithe 

Rialtais Thuaidh-Theas agus geallsealbhóirí fiontraíochta sóisialta. Thug Cathaoirleach Social 

Enterprise Northern Ireland John McMullan óráid ag an gComhdháil Náisiúnta maidir le 

Fiontraíocht Shóisialta i 2019 agus mar an gcéanna, thug an Roinn Forbartha Tuaithe agus 

Pobail eochairóráid ag Comhdháil SENI, 2020. Ina theannta sin, ghlac an Roinn Forbartha 

Tuaithe agus Pobail páirt sa Ghrúpa Uile-Pháirtí ar Fhiontraíocht Shóisialta ag Tionól Stormont 

agus bhí sí gníomhach i bhforbairt an chláir Peace+. 

Sonraí agus Tionchar  

 

 

 

 

 

 

 

 

 

 

D’fhruiligh an Roinn Forbartha Tuaithe agus Pobail Benefacts go luath sa bhliain 2020 chun tacar 

sonraí a sholáthar mar thaca le hobair na Roinne Forbartha Tuaithe agus Pobail chun 

réamhthaighde a dhéanamh maidir le Fiontraíocht Shóisialta in Éirinn. Taispeánadh leis an 

gcleachtadh sin, a bhí dírithe go formhór ar Chuideachtaí faoi Theorainn Ráthaíochta, na 

dúshláin a bhaineann le méadrachtaí ar féidir brath orthu a fháil maidir le scála na 

gníomhaíochta fiontraíochta sóisialta in Éirinn. Cé nár thug sé léargas iomlán ar an 

bhfiontraíocht shóisialta in Éirinn, bhí tairbhe le baint as mar gur aimsíodh deacrachtaí 

éagsúla a bhaineann le sonraí a bhailiú faoin bhfiontraíocht shóisialta, lena n-áirítear 

soiléireacht an ioncaim trádála i gcuntais foilsithe. Dá bhrí sin, léiríodh gnéithe 

ríthábhachtacha nach mór a bhreithniú le linn cur chuige éifeachtach cuimsitheach a 

dhearadh maidir le bailiú sonraí sa todhchaí, rud a bheidh ina réamhriachtanas don 

ghníomhaíocht beartais sa bhfadtéarma i réimse na  fiontraíochta sóisialta. 

Baineadh amach dul chun cinn suntasach maidir le páipéar coincheapa a fhorbairt a 

bhaineann le tionscadal chun sonraí faoin bhfiontraíocht shóisialta in Éirinn a bhailiú. Trí 

tharraingt ar thaithí cleachtóirí náisiúnta agus an dea-chleachtas idirnáisiúnta, mar aon le 

tionchar ó na cleachtaí mapála a rinneadh go réigiúnach in Éirinn, beidh an páipéar sin ina 

bhonn le céim raoin feidhme lena lorgófar ionchur ó gheallsealbhóirí lena n-áirítear an Grúpa 

um Chur i nGníomh. Ní foláir ach go mbeidh forbairt chur chuige éifeachtach don chleachtadh 

bailiúcháin sonraí sin stóinseach ó thaobh na modheolaíochta de, ach tá sé ríthábhachtach go 

mbeidh lántacaíocht agus ceannach isteach ann ó réimse iomlán na ngeallsealbhóirí 

fiontraíochta sóisialta in Éirinn. Ní foláir a chur in iúl agus a aithint an luach atá le bailiú sonraí 

mar uirlis beartais riachtanach don rialtas. Tá sé beartaithe tuilleadh dul chun cinn a 

dhéanamh san obair sin i 2021. 

I gcomhpháirt leis an gComhairle um Thaighde in Éirinn, chun tacú le taighde i réimse na 

fiontraíochta sóisialta agus chun an tuiscint ar thionchar na bhfiontar sóisialta in Éirinn a chur 

chun cinn, sheol an Roinn Forbartha Tuaithe agus Pobail ánracht iardhochtúireachta 2 bhliain i 

dTionchar na Fiontraíochta Sóisialta. Níor éirigh le haon iarratasóir i 2019, ach reáchtáladh an 

Bearta Beartais 

 Chun sonraí maidir le fiontair shóisialta a fheabhsú, i gcomhpháirt le geallsealbhóirí, 

déanfaidh an Rialtas:  

23. Bailiúchán sonraí a fheabhsú a bhaineann le méid na fiontraíochta sóisialta in Éirinn 
agus na réimsí ina n-oibríonn fiontair shóisialta. 

24. Sásraí a fhorbairt chun an tionchar sóisialta agus geilleagrach atá ag fiontair shóisialta 
a thomhas ar fud réimse iomlán na fiontraíochta sóisialta. 

Ánracht Tionchair arís i 2020 agus réimse níos leithne disciplín san áireamh mar aon le níos 

mó cur chun cinn. Táthar ag súil le toradh ar an bpróiseas sin i 2021. 

I mí Meán Fhómhair 2019, cheadaigh an tAire Forbartha Tuaithe agus Pobail go mbunófaí an 

Grúpa Náisiúnta um an mBeartas maidir le Fiontraíocht Shóisialta a Chur i nGníomh, grúpa a 

thugann comhairle agus a dhéanann faireachán ar chur i ngníomh an bheartais agus a 

fhaigheann nuashonruithe rialta ón Roinn. Bíonn Ranna Rialtais, comhlachtaí poiblí chomh 

maith le geallsealbhóirí ríthábhachtacha páirteach, agus tháinig an Grúpa le chéile ceithre 

uaire, amhail ar an 31 Nollaig 2020.  Tá miontuairiscí ó chruinnithe an Ghrúpa um Chur i 

nGníomh le fáil ag an bpobal ar an láithreán gréasáin gov.ie.9 Tá liosta iomlán de chomhaltaí 

an Ghrúpa um Chur i nGníomh, lena n-áirítear téarma a rannpháirteachais curtha ar fáil ag 

Iarscríbhinn 1. Nuashonraíodh comhaltas an Ghrúpa i mí Dheireadh Fómhair 2020 chun a 

chinntiú go raibh cothromaíocht chuí san ionadaíocht. Ina theannta sin, bunaíodh Fo-Ghrúpa 

den Ghrúpa um Chur i nGníomh i mí Bealtaine 2020 le cuspóir sonrach arb éard é Straitéis 

Feasachta a fhorbairt.  Bhuail an Grúpa le chéile cúig uaire agus tá a mhiontuairiscí le fáil ar 

an láithreán gréasáin gov.ie.10 Chinn an Grúpa um Chur i nGníomh comhaltas an Fho-Ghrúpa, 

agus tá comhaltaí air ón nGrúpa um Chur i nGníomh agus as measc geallsealbhóirí seachtracha 

fiontraíochta sóisialta a bhfuil taithí iomchuí acu. Is féidir sonraí an chomhaltais a fháil in 

Iarscríbhinn 2.  

I ndáil le Beart Beartais 26, feidhmíonn an doiciméad seo mar an chéad nuashonrú bliantúil 

arna fhoilsiú maidir leis an mBeartas Náisiúnta maidir le Fiontraíocht Shóisialta.  

 

  

                                                      
9https://www.gov.ie/en/collection/f1f28-summary-minutes-of-national-social-enterprise-policy-
implementation-group-nsepig-meetings/  
10https://www.gov.ie/en/collection/c1792-summary-minutes-of-awareness-strategy-sub-group-assg-
meetings/  

25. Grúpa Náisiúnta um an mBeartas maidir le Fiontraíocht Shóisialta a Chur i nGníomh a 
bhunú, a ndéanfaidh an Roinn Forbartha Tuaithe agus Pobail cathaoirleacht air, le 
hionadaíocht ó Ranna Rialtais, comhlachtaí poiblí agus geallsealbhóirí fiontraíochta 
sóisialta iomchuí eile. 

26. Nuashonruithe bliantúla a fhoilsiú maidir le cur i ngníomh an bheartais tríd an Roinn 
Forbartha Tuaithe agus Pobail, tar éis a mbreithniú ag an nGrúpa Náisiúnta um an 
mBeartas maidir le Fiontraíocht Shóisialta a Chur i nGníomh. 

Chun cur i ngníomh an Bheartais seo a chur i gcrích, déanfaidh an Rialtas: 

Bearta Beartais 

https://www.gov.ie/en/collection/f1f28-summary-minutes-of-national-social-enterprise-policy-implementation-group-nsepig-meetings/
https://www.gov.ie/en/collection/f1f28-summary-minutes-of-national-social-enterprise-policy-implementation-group-nsepig-meetings/
https://www.gov.ie/en/collection/c1792-summary-minutes-of-awareness-strategy-sub-group-assg-meetings/
https://www.gov.ie/en/collection/c1792-summary-minutes-of-awareness-strategy-sub-group-assg-meetings/

Iarscríbhinn 1 – Comhaltas an Ghrúpa Náisiúnta um an 

mBeartas maidir le Fiontraíocht Shóisialta a Chur i 

nGníomh amhail ar an 31 Nollaig 202011 
 

1.  An Roinn Forbartha Tuaithe agus Pobail 

(Cathaoirleach) 

An Dr Andrew Forde, Príomh-Oifigeach 

2.  An Roinn Fiontar, Trádála agus 

Fostaíochta  

Michael Clifford, Príomh-Oifigeach 

Cúnta 

3.  An Roinn Dlí agus Cirt Therese Molyneux, Príomh-Oifigeach 

Cúnta, Beartas um Cheartas Coiriúil 

4.  An Roinn Comhshaoil, Aeráide agus  

Cumarsáide 

Gillian Devers (tháinig in ionad Lucy 

Pyne) 

5.  Cumann Bainistíochta Contae agus 

Cathrach (CCMA) 

Mary MacSweeney, Ceann Tánaisteach 

na Forbartha Eacnamaíoch agus Fiontar, 

Comhairle Cathrach Bhaile Átha Cliath 

6.  Pobal  Richard Deane, Ceann Pleanála agus 

Forbartha Clár  

7.  An Eagraíocht um Thacaíocht 

d’Fhiontraíocht Shóisialta  

Brendan Whelan, POF, An Foras 

Airgeadais Shóisialta 

8.  An Eagraíocht um Thacaíocht 

d’Fhiontraíocht Shóisialta 

Eoghan Ryan, Rethink Ireland (tháinig in 

ionad John Evoy) 

9. A An Eagraíocht um Thacaíocht 

d’Fhiontraíocht Shóisialta 

An Dr Senan Cooke (go dtí Meán Fómhair 

2020))  

9.   B An Eagraíocht um Thacaíocht 

d’Fhiontraíocht Shóisialta 

Chris Gordon, CEO, Irish Social Enterprise 

Network  

10.  Ainmnitheach de chuid Social Enterprise 

Ainmnitheach an Cholúin P&S  

Ivan Cooper, Stiúrthóir Beartais, The 

Wheel 

11.  Ainmnitheach de chuid Social Enterprise 

Ainmnitheach an Cholúin P&S 

Bríd O’Brien, Ceann Beartais, Eagraíocht 

na hÉireann do Dhaoine Dífhostaithe 

12.  Geallsealbhóir Fiontraíochta Sóisialta  Tammy Darcy, POF, The Shona Project  

13.  Geallsealbhóir Fiontraíochta Sóisialta Rónán Ó Dálaigh, POF, SEDCo/Thriftify  

14.  Institiúid Ardoideachais An tOllamh Deiric O’Broin, Ceann 

Fiontraíochta Sóisialta, Ollscoil Chathair 

Bhaile Átha Cliath  

                                                      
11 Nóta: Déanann an tAire Forbartha Tuaithe agus Pobail comhaltaí uile an Ghrúpa Náisiúnta um an mBeartas 
maidir le Fiontraíocht Shóisialta a Chur i nGníomh a cheapadh ar feadh téarma an Bheartais Náisiúnta maidir le 
Fiontraíocht Shóisialta d’fhonn ionadaíocht a dhéanamh do leasanna Fiontar Sóisialta. Ní fhaigheann siad luach 
saothair. Forchoimeádann an tAire an ceart chun comhdhéanamh an ghrúpa a athrú ó am go ham chun 
ionadaíocht a chothabháil do na geallsealbhóirí leasmhara éagsúla go léir ar an ngrúpa. 

15.  Líonra Forbartha Áitiúil na hÉireann  Larry O’Neill, Páirtíocht Chontae Átha 

Cliath Theas  

 

Iarscríbhinn 2 – Comhaltas an Fho-Ghrúpa um Fheasacht a 

Fheabhsú 12 
 

1. Tammy Darcy (Cathaoirleach) The Shona Project / Social Enterprise 

Republic of Ireland 

2. Ivan Cooper The Wheel 

3. Richard Deane Pobal 

4. Rónán Ó Dálaigh Social Enterprise Development Co 

5. Brendan Whelan An Foras Airgeadais Shóisialta 

6. Claire Downey  Community Resources Network Ireland  

7. John Gallagher  JG Consulting 

8. Caroline Gardner Quality Matters 

9. Chris Gordon Irish Social Enterprise Network (ISEN) 

10. Darren Ryan Social Entrepreneurs Ireland (SEI) 

11. Clodagh O’Reilly ReCreate 

12. 

Gerard Doyle 

Ollscoil Teicneolaíochta Bhaile Átha 

Cliath (go dtí Meán Fómhair 2020) 

13. Richard Gavin  An Roinn Forbartha Tuaithe agus Pobail 

 

                                                      
12 Nóta: Ceadaíonn an Grúpa Náisiúnta um an mBeartas maidir le Fiontraíocht Shóisialta a Chur i 
nGníomh comhaltaí uile an Ghrúpa um Fheasacht a Fheabhsú go sonrach chun Téarmaí Tagartha an 
Fho-Ghrúpa a sheachadadh. Ní fhaigheann siad luach saothair. 



33 

 


